











Liburutegia

KOLDO MITXELENA Kulturunea Gipuzkoako Foru

Liburutegiaren egoitza da, bi solairu ematen dizkio.

Foru Liburutegiak 16 urtetik gorako herritar guztiei
informazioa lortzen, heziketan eta aisia aberasten
laguntzea du helburu.

KOLDO MITXELENA kulturunea memoria 2007

65



Liburutegia

KOLDO MITXELENA Kulturuneko Liburutegiak
jakintzaren arlo guztiak hartzen ditu, baina humanitateei
eta euskal kulturari eskaintzen die arreta berezia.

Bilduma historiko garrantzitsuez gain, hemeroteka,
erreferentziazko atal aberatsa eta dokumentu bilduma
zabala ditu Gipuzkoako pertsona eta liburutegi publiko
guztien eskura, hainbat euskarritan mailegagarri.

Era askotako zerbitzuak eskaintzen ditu: dokumentu
bilaketarako informazioa eta laguntza zerbitzua, eta liburu,
ikus-entzunezko, argitalpen seriatu, prentsa edota legedi
datu-baseen kontsulta zerbitzua, besteak beste.

Liburutegiaren katalogoa Internet bidez kontsulta daiteke,
cta eskaerak, liburutegi arteko maileguak edo galderak ere
era horretan egin daitezke. Horrez gain, Liburutegiarekin
berehalako harremana ahalbidetzen duen chat zerbitzua ere
badu erabiltzaileen eskura.

Liburutegia

Aldez aurretik eskaera eginez gero, Fondo Gordeetako
liburuak, argitalpen seriatuak, mapak, kartelak, liburuxkak,
CDak, DVDak, mikroformak eta eskuizkribuak kontsulta
daitezke. Bestalde, Liburutegiko erabiltzaileek ordenagailu
eramangarriak maileguan hartu, wi-fi bidez Interneten
sartu, mahai gaineko ordenagailuak erabili eta irakurketa-

gidak eskura ditzakete.

ZERBITZUEN KARTA 2007 urtean, Liburutegiko eta Kultur
Sustapen eta Hedapencko Zerbitzuak Zerbitzuen Karta
argitaratu zuen, Zerbitzu Publikoen Kalitate Zuzendaritza
Nagusiaren lankidetzarekin.

Zerbitzuen Kartak, erabiltzaileen eskura dauden zerbitzuak
gertutik ezagutzeko eta Aldundiaren arlo bakoitzak
eskaintzen dituen zerbitzuen kalitatea hobetzeko hartu
dituen konpromisoen berri emateko tresna baliagarriak
dira.

Liburutegia

Zerbitzuen Kartaren bidez, KOLDO MITXELENA
Kulturuneko Liburutegiak hainbat konpromiso hartu
zituen 2007an; besteak beste, informazio bideak hobetzea,
eskatutako informazioa berehala aurkitzea eta bilaketa
zehatzagoa behar duten eskacerei gehienez hiru egunetan
erantzutea, eta erantzun hori jendeak eskatutako hizkuntza

ofizialean ematea.

Horrez gain, fondoak eguneratu eta urtean gutxienez 7.000
dokumentu eskuratzea, eta Liburutegiaren blogean,
gutxienez urtean bitan, eskuratutako ondare
garrantzitsuenen berri ematea dira hartutako
konpromisoetako beste batzuk. Gainera, liburutegi arteko
maileguen izapideak gehienez 48 orduko epean egin cta
digitalizatutako dokumentu berrien (aspaldiko hedabide
eta aldizkariak) datu-basea 2007 urte amaierarako
amaitzeko agindua hartu zuen.

Teknologia berriei dagokienez, Interneten sartzeko eta
tresna ofimatikoak erabiltzeko doako zerbitzu iraunkorra
eskaintzea, eta horretarako wi-fi bidezko sarbidea duten
mahai gaineko 7 ordenagailu eta 6 eramangarri erabiltzea
izan dira Liburutegiak harturiko konpromisoak. Horrez
gain, 2009 urtea bitartean, urtean bi ordenagailu gehiago
eskaintzeko asmoa du.

Zerbitzuen Kartak, gainera, konpromisoen betetze maila
neurtzeko modua azaltzen du; neurketa-tresnen artean,
gogobetetzearen inguruko galdeketak aipa daitezke.



Liburutegia

2007ko urrian egin zen lehen gogobetetasun-inkesta
Liburutegiko zerbitzuak erabiltzen dituztenen artean.
Informazio-guneetan eskaintzen den informazioari
erabiltzaileek ematen dioten batez besteko emaitza 10etik
8,9koa da. Liburutegiko langileck tratu atsegina eta adeitsua
emateari dagokionez, berriz, erabiltzaileen asebetetzea
8,13koa da.

LIBURUTEGIAREN DATUAK 2007an, milioi erdi bisita baino
gehiago izan dira Liburutegian; hau da, orduro 150 bisitari
sartu dira Liburutegian.

Guztira, 135.000 dokumentu mailegatu dira. Edo, beste era
batera esanda, orduro 40 liburu, CD edo DVD mailegatu
dira. Zehatzago, 60 minuturo, erabiltzaileck 17 liburu, 16
bideo eta 6 CD hartu dituzte.

Liburu maileguaren estatistikei dagokienez, literatur
liburuak dira gehien mailegatu direnak eta, hauen artean,
narrazio-generoa nabarmendu da literatur genero guztien
artean. Bestalde, DVD maileguak gora egin du azken

urteotan, eta baita 2007an ere. Erabiltzaileek zinema filmak
aukeratzen dituzte batik bat; horren harira, KOLDO
MITXELENA Kulturuneak 2008an Fonoteka berritzea

aurreikusi du erabiltzaileei zerbitzu hobea eskaintzearren.

Horrez gain, 2007 urtean 35.000 kontsulta egin dira
hemerotekan; hau da, sei minututik behin, Liburutegiko
areto honetan eskaintzen diren argitalpenetako bat
kontsultatu da. Halaber, 12.000 dokumentu inguru
katalogatu ditu aurten Liburutegiak.

Azpimarragarria da, gainera, ordenagailu eramangarrien
mailegu zerbitzua 30 minuturo erabili dela 2007an; guztira,
7.500 ordenagailu eman dira mailegutan. Zerbitzu hau
duela bi urte baino gehiago jarri zen martxan, eta
estatistikek diotenaren arabera, gero eta arrakasta
handiagoa du erabiltzaileen artean.

